
ژمارە )1191(  482018/10/23

تی
ڵایە
مە
كۆ

هەڵمەتی هۆشیاركردنەوەی 
هاووڵاتیان لە نەخۆشیی شێرپەنجە

شــێرپەنجە نەخۆشــییەكی درێژخایەنــەو یەكێــك لــەو نەخۆشــییانەیە كە مەترســیی گەورە لەســەر ژیانی توشــبوو 
دروست دەكات، هەر بۆیە بە مەبەستی هۆشیاركردنەوەی هاووڵاتیان لە ناسینەوەی نیشانەكانی نەخۆشییەكە و زوو 
دەستنیشانكردنی، مانگی ئۆكتۆبەر لە سەرنسەری جیهاندا وەك مانگی هۆشیاركردنەوەی شێرپەنجە دیاری كراوە. 
بەپێی ئامارەكانی رێكخراوی تەندروســتیی جیهانی رێژەی تووشــبوون بە نەخۆشــیی شــێرپەنجە لەهەڵكشــاندایە و 
ئەمساڵ بەرێژەی ١٨،١ ملیۆن كەس لە جیهاندا تووشی شێرپەنجە بوون، ئەوەش رێژەیەكی زۆر بەرز و مەترسیدارە. 
پزیشــكان ئاماژە بەوە دەكەن زۆرترین هۆكارەكانی تووشــبوون بە شــێرپەنجە درەنگ دەستنیشــانكردنیەتی، هۆكاری 
ئەوەش بۆ ناهۆشیاریی تەندروستیی هاووڵاتیان دەگەڕێننەوە. بەشداربووانی ئەم راپۆرتەی گوڵان زانیاری زیاترمان 

سەبارەت بە نەخۆشیی شێرپەنجە پێ دەدەن.

گوڵان: كۆمەڵایەتی

پێویستە ئەزموون لە وڵاتانی 
دراوسێ وەربگرن و قۆناغ بە 
قۆناغ لەگەڵ پێشكەوتنەكانی 
جیهاندا بڕۆن لە میدیاكاندا 
زیاتر باسی نەخۆشییە بكرێت

ســـتیڤان  رۆژنامەنـــووس  و  شـــاعیر  و  نووســـەر 
شـــەمزینی لـــە نەخۆشـــخانەی گلیـــاد ئاینـــس، قاوشـــی 
ســـاڵە  شـــەش  مـــاوەی  بـــۆ  شـــێرپەنجە،  نەخۆشـــیی 
چارەســـەر وەردەگرێـــت و لەگـــەڵ ئـــەو نەخۆشـــییەدا 
بـــە ورەیەكـــی بـــەرزەوە ململانـــێ دەكات. بۆیـــە جەخـــت 
لـــەوە دەكاتـــەوە كـــە »هەڵمەتـــی هۆشـــیاركردنەوە وەك 
هەڵمەتێكـــی نیشـــتمانی بـــۆ بەرەنگاریـــی نەخۆشـــی 
شـــێرپەنجە، بایەخێكـــی زۆری هەیـــە، بـــەو پێیـــەی هێشـــتا 
ئێمـــەدا  كۆمەڵگـــەی  لـــە  تەندروســـتیی  هۆشـــیاریی 
ــی  ــەك و لەلایەكـ ــە لەلایـ ــە، ئەمـ ــتێكی نزمدایـ ــە ئاسـ لـ
دیكـــەوە رۆژانـــە زانســـت هـــۆكاری نـــوێ و نەبینـــراوی 
دیكـــە دەدۆزێتـــەوە كـــە دەبنـــە فاكتـــۆری ســـەرهەڵدانی 
نەخۆشـــیی ســـەرەتان، بۆیـــە دەبێـــت بەپێـــی بەرنامەیەكـــی 
چـــڕ و پـــڕی هەمەلایـــەن هۆشـــیاریی و زانیاریـــی لـــە 
بـــارەی ئـــەم نەخۆشـــییە بخرێتـــەڕوو، چونكـــە مـــن دەزانـــم 
ــی  ــە ناوهێنانـ ــان لـ ــتان خۆیـ ــە كوردسـ ــك لـ ــتا خەڵـ هێشـ
پیســـەكە«  »نەخۆشـــییە  بـــە  و  دەبوێـــرن  ســـەرەتان 
ناودێـــری دەكـــەن، ئـــەم ترســـە لـــە جێـــی خۆیـــدا نییـــە، 
چونكـــە هەمـــوو نەخۆشـــییەك پیـــس و مەترســـیدارە، 
ئەگـــەر بێـــت و چارەســـەر نەكرێـــت. بۆیـــە پێویســـتە نـــەك 
لـــە رووی تەندروســـتییەوە، بەڵكـــو لـــە رووی دەروونـــی و 

كۆمەڵناسیشـــەوە لـــە بـــارەی شـــێرپەنجە بەنـــاو خەڵكـــدا 
هۆشـــیاریی بڵاوبكرێتـــەوە.« گوتیشـــی: »ئەوەنـــدەی 
ـــۆ تووشـــبووانی  ـــەو چارەســـەرانەی ب ـــم داوە، ئ مـــن دیقەت
ــخانەی  ــتی و نەخۆشـ ــتان بەگشـ ــە كوردسـ ــێرپەنجە لـ شـ
ـــت،  ـــۆ تووشـــبوان دەكرێ ـــی ب ـــە ســـلێمانی بەتایبەت ـــوا ل هی
لـــە رووی كوالێتیـــی دەرمانـــەوە جیاوازییەكـــی زۆری 
نییـــە لەگـــەڵ ئـــەو چارەســـەرییانەی بـــۆ ئـــەم نەخۆشـــییە 
لـــە ئەڵمانیـــا دەكرێـــت، بـــەڵام ئـــەوەی نادیـــدە گیـــراوە، 
نەبوونـــی ســـیكۆلۆگ و رێنمایـــی دەروونیـــی نەخۆشـــە، 
چونكـــە ئەمـــە فاكتێكـــی زانســـتییە و ئیـــرادە و بەهێزیـــی 
نەخـــۆش نیـــوە زیاتـــری پرۆســـەی چارەســـەرە، مرۆڤـــی 
ئێمـــە بـــە تـــرس و لـــەرزەوە پێـــی دەوترێـــت تووشـــی كانســـەر 
ــە  ــراوە، لـ ــەوە تۆقێنـ ــە رووی دەروونییـ ــە لـ ــووە، چونكـ بـ
بـــە  لـــە رۆژی یەكەمـــەوە  كاتێكـــدا مـــن وەك خـــۆم 
ـــرا دوچـــاری شـــێرپەنجەی مـــۆخ و مێشـــك  روونـــی پێموت
بوومەتـــەوە، تۆمۆڕێكـــی گـــەورەی ســـەرەتانی لەنـــاو 
مێشـــكمدا هەیـــە. ئەمەوێـــت شـــتێك بـــە هاوچارەنووســـانم 
ئـــەم  بەرەنگاریـــی  2012وە  ســـاڵی  لـــە  مـــن  بڵێـــم، 
نەخۆشـــییە دەبمـــەوە، لـــەو ماوەیـــەدا نیـــوەی كاتەكانـــی 
ژیانـــم لـــە نەخۆشـــخانە بردۆتەســـەر، بـــەڵام مـــن لـــە بـــری 
بیركردنـــەوە لـــە نەخۆشـــی و خـــۆ رادەســـتكردن بـــە قـــەدەری 

پێویستە بودجەی زیاتر بۆ 
وەزارەتی تەندروستی تەرخان 
بكرێت و حكومەت بەرنامەی 

تۆكمەی بۆ دابڕێژێت و 
نەخۆشخانەكانی كەرتی حكوومی 
زیاتر بە نەخۆشیی شێرپەنجە 

ئاشنا بكەن و كەسانی 
شارەزا لەوبارەوە رابهێنن و 

دایانبمەزرێنن

ســـەرەتان، بـــە كۆكردنـــەوەی نووســـراوەكانم خـــۆم ســـەرقاڵ 
ـــە  ـــر ل ـــە نووســـینی زیات ـــووم ل ـــەردەوام ب ـــەرواش ب ـــرد، ه ك
بـــواری ئەدەبـــی و كولتووریـــدا، هـــەر لـــەو ماوەیـــەدا 
كەڵكـــم لـــە كاتـــە بەتاڵەكانـــم وەرگـــرت و پێداچوونـــەوەم 
بـــۆ كتێبەكانـــم كـــردو كتێبـــی تریشـــم نووســـی، لـــە 
ـــازدە  ـــە، ی ـــەری 2018ی ـــە ئۆكتۆب ـــا ئەمـــڕۆ ك 2012وە ت
11 كتێبـــم چاپكـــرد، ئێســـتاش كتێبێكـــی تـــری شـــیعرم 
لـــە توێـــی 300 لاپـــەڕەدا لەژێـــر چاپـــە و ســـەرەتای 
مانگـــی داهاتـــوو دەكەوێتـــە بـــەر دیـــدی خوێنـــەران. مـــن 
بـــە ئەزموونـــی خـــۆم بـــۆم دەركـــەوت ئیـــرادەی مـــرۆڤ 
لـــە ســـەرەتان بەهێزتـــرە، بۆیـــە گرنگتریـــن شـــت لای 
مـــن بەهێزكردنـــی ئیـــرادە و دەروونـــی نەخۆشـــە، ئینجـــا 

تێراپییـــەكان رۆڵ دەبێنێـــت.«
نەشـــتەرگەری  پســـپۆڕی  هۆشـــیار  ســـۆزان  د.   
چارەســـەركردنی  ســـەنتەری  ســـەرۆكی  و  گشـــتی 
نەخۆشـــییەكانی مەمـــك لـــە هەولێـــر، ئامـــاژە بـــەوە دەكات 
كـــە ســـەنتەری چارەســـەركردنی نەخۆشـــییەكانی مەمـــك 
ســـەنتەرێكی حكوومییـــە و مـــاوەی دووســـاڵە دامـــەزراوە، 
ــوو لـــە نەخۆشـــخانەی لەدایكبـــوون و  ــێك بـ ــتر بەشـ پێشـ
ـــۆ خانمـــان ئەنجامـــدەدرا،  ـــە پشـــكنین ب منـــداڵان، هەفتان
ســـەردانی  زۆر  نەخۆشـــێكی  بینـــرا  ئـــەوەی  دوای 

بـــە دروســـتكردنی  نەخۆشـــخانەیان دەكـــرد، دەســـتكرا 
نـــاو  لـــە  هـــەر  نەخۆشـــییە  بـــەم  تایبـــەت  بەشـــێكی 
ســـتافەكە  منـــداڵان،  و  لەدایكبـــوون  نەخۆشـــخانەی 
بەهـــۆی كولتـــوور و نەریـــت لـــە چەندیـــن پزیشـــكی 
پســـپۆڕی ئافـــرەت پێكهاتـــووە، بـــۆ ئـــەوەی خانمـــان 
شـــەرم لـــە هاتنیـــان بـــۆ ئـــەو ســـەنتەرە نەكـــەن، تاوەكـــو 
نەخـــۆش بـــە ئیســـراحەتی خـــۆی لەگـــەڵ پزیشـــكەكان 
بـــۆ 50  بـــكات، رۆژانـــە 40  بـــاس  نەخۆشـــییەكەی 
نەخـــۆش ســـەردانمان دەكـــەن، تەنیـــا لـــە مانگـــی رابـــردوو 
1057 نەخـــۆش ســـەردانی ســـەنتەرەكەمانیان كـــردووە، 
هـــاوكات رۆژانـــە لـــە رێگـــەی ســـەنتەرەكانی دەرەوە، 
بنكـــە تەندروســـتییەكان، نەخۆشـــخانەكان و كلینیكـــە 
ـــە شـــاری  ـــوە دەكـــەن، جگـــە ل ـــەكان پەیوەندیمـــان پێ تایبەت
ـــە  ـــۆش ل ـــتان، نەخ ـــارەكانی دیكـــەی كوردس ـــر و ش هەولێ
خـــواروو و ناوەڕاســـتی عێراقیشـــەوە پەیوەندیمـــان پێـــوە 
ـــەن و ســـەردانمان دەكـــەن.« گوتیشـــی: »گرنگیـــی  دەك
هەڵمەتـــی هۆشـــیاری لەســـەر نەخۆشـــیی شـــێرپەنجە 
ــی  ــە مانگـ ــگ لـ ــەك مانـ ــاوەی یـ ــۆ مـ ــاڵانە بـ ــە سـ كـ
خانمـــان  كـــە  لەوەدایـــە  رادەگەیەندرێـــت،  ئۆكتۆبـــەر 
مانگانـــە ئـــەو پشـــكنینە ئەنجـــام بـــدەن، بـــۆ ئـــەوەی 
ـــە  ـــن ب ـــە جەســـتەیان ببین ـــەك ل ـــەر گۆڕانكاریی ئەگـــەر ه

لە هەر دوانزە مانگەكەی ساڵ 
دەبێت بە چڕی بۆ گەیاندنی 
زانیاری پێویست و بەهۆش و 
بەئاگاهێنانەوەی خەڵك لە 
رێگەكانی بەرەنگاربوونەوەی 
نەخۆشیی شێرپەنجە و خۆپاراستن 
لەو نەخۆشییە كاری جددی بكرێت

چەندین ساڵە بەڵێنم بە خۆم، خوا 
و خەڵك داوە كە خزمەتكارێكی 
خۆبەخشی خوا بۆ خەڵك بم، 
چونكە خۆم تووشبووی نەخۆشیی 
شێرپەنجەم و وەكو هاوچارەنووسێك 
زووتر و زیاتر لە نەخۆشانی 
شێرپەنجە تێدەگەم

نەك تەنیا لەگەڵ خۆم راستگۆ 
بووم، بەڵكو لەگەڵ دنیا بە 
راستگۆیی هاتمە پێشەوە و بە 
ئاشكرا و راشكاوانە تووشبوونم بە 
شێرپەنجە راگەیاند و بەو شێوەیە 
رێگەم بۆ پرسیاری هەزاران كەس 
خۆش و ئەمین كرد

یەكێكیـــان  ئافـــرەت  هەشـــت  هـــەر 
مەمـــك  شـــێرپەنجەی  تووشـــی 
دەبێـــت، بۆیـــە ئێمـــەی پزیشـــكان بـــە 
پێویســـتی دەزانیـــن تیشـــك بخەینـــە 
ســـەر ئـــەم بابەتـــە هەســـتیارە و 
ئـــاگادار  خوشـــكان  و  دایـــكان 
رێگەكانـــی  بـــە  و  بكەینـــەوە 
دەستنیشـــانكردنی  و  خۆپاراســـتن 
پێشـــوەختە ئاشـــنایان بكەیـــن، تووشـــبوون 
لـــە  زیاتـــر  مەمـــك  شـــێرپەنجەی  بـــە 
هۆكارێكـــی هەیـــە، هـــۆكاری جینـــات 
ـــاو  ـــی شـــێرپەنجەی مەمـــك لەن و بوون
ـــی و  ـــۆكاری هۆڕمۆن ـــدا و ه خێزان
ژینگەیـــی، شـــێوازی ژیانكـــردن و 
ـــەوە مـــاددە كحولییـــەكان  خواردن

و چەنـــدان هـــۆكاری دی.
زوو  مەبەســـتی  بـــە 

دەستنیشانكردنی 
نەخۆشـــییەكانی مەمـــك بەتایبەتـــی 
چارەســـەركردنی،  زوو  و  شـــێرپەنجە 
پێویســـتە هەمـــوو خانمێـــك زانیـــاری لەســـەر هەبێـــت، كـــە 

دەكرێـــت: ریگایانـــە  بـــەم 
* پشـــكنینی خۆیـــی )خانمەكـــە خـــۆی پشـــكنین بـــۆ 

خـــۆی ئەنجـــام دەدات(.
پزیشـــكی  )لەلایـــەن  كلینیكـــی  پشـــكنینی   *

دەدرێـــت(. ئەنجـــام  پســـپۆڕەوە 
* پشكنین بە تیشكی مامۆگرافی.

* پشكنین لە رێگەی لەرەی موگناتیسی. 
* پشكنینی جینات.

ئامۆژگاریـــم بـــۆ خانمـــان ئەوەیـــە كـــە چەنـــد خاڵێكـــی 
گرنـــگ هەیـــە نابێـــت فەرامـــۆش بكـــرێ، لەوانـــە:

بـــە  بكـــەن  پشـــكنینە  ئـــەم  پێویســـتە  خانمـــان   *
ـــە  ـــت ب ـــن هەس ـــتر دەتوان ـــانتر و باش ـــەوكات ئاس ـــن ئ رۆتی

بكـــەن. گۆڕانكارییـــەكان 
ئاوســـانێك  یـــان  گـــرێ  بـــە  هەســـتت  ئەگـــەر   *
كـــرد، مەترســـە چونكـــە زۆربـــەی گرێیـــەكان پاكـــن 
ــی  ــێوەی مەمكـ ــۆی شـ ــەر خـ ــرەت هـ ــش ئافـ )زۆرجاریـ

وایـــە و هەســـت دەكـــرێ گرێـــی هەیـــە.
* لـــە هـــەر گۆڕانكارییـــەك پزیشـــكەكەت ئـــاگادار 

بكـــەوە.
رێژەیەكـــی زۆر لـــە جـــۆری شـــێرپەنجەی مەمـــك 
بـــە  بڵاوبوونەوەیـــان  و  گـــۆڕان  توانـــای  كـــە  هەیـــە 
ــتا  ــو ئێسـ ــنە. تاوەكـ ــە هەمەچەشـ ــری خانـ ــانەكانی تـ شـ
ـــەواوی  ـــە ت هـــۆكاری ســـەرەكیی شـــێرپەنجەی مەمـــەك ب
ـــە هۆكارێـــك دەستنیشـــان كـــراون  ـــەڵام كۆمەڵ ـــراوە، ب نەزان

زووتریـــن كات ســـەردانی پزیشـــك بكـــەن، 
چونكـــە ســـەلمێندراوە چەنـــد زووتـــر 
نەخۆشـــیی شـــێرپەنجە دەستنیشـــان 
بكرێـــت لـــە قۆناغـــی ســـەرەتاییدا 
خێراتـــر  چارەســـەری  ئەوەنـــدە 
هۆكارەكانـــی  زۆرتریـــن  دەبێـــت، 

تووشـــبوون بـــە شـــێرپەنجە درەنـــگ 
بـــۆ  ئـــەوەش  دەستنیشـــانكردنیەتی، 

هاووڵاتیـــان  تەندروســـتیی  ناهۆشـــیاریی 
هۆشـــیار  خەڵـــك  ئەگـــەر  دەگەڕێتـــەوە، 

كار  چارەســـەركردن،  پێـــش  بێـــت، 
دەكات،  خۆپاراســـتن  لەســـەر 

ئـــەم  لەمـــاوەی  خۆشـــبەختانە 
رابـــردوودا  ســـاڵەی  دوو 
بڵاوبوونـــەوەی  بەهـــۆی 
ـــك،  ـــو خەڵ ـــە نێ ـــیاری ل هۆش
زۆربـــەی خانمـــان مانگانـــە 
ســـەردانی  پشـــكنین  بـــۆ 

پشـــكنینی  ســـەنتەرەكانی 
ــی  ــەن و داوای رێنمایـ ــك دەكـ تەندروستی مەمـ

دەكـــەن، وەكـــو پســـپۆڕی نەشـــتەرگەری گشـــتی داوا لـــە 
ــەن،  ــە بكـ ــكنینی مانگانـ ــەم، پشـ ــان دەكـ ــوو خانمـ هەمـ
هـــاوكات خانمـــان دڵنیـــا دەكەمـــەوە بـــەوەی كـــە هـــەر 
نەخۆشـــییەك لـــە مەمـــك پەیـــدا بێـــت، مـــەرج نییـــە 
ـــێرپەنجە  ـــش تووشـــی ش ـــەر ئافرەتێكی ـــت، ه ـــێرپەنجە بێ ش
ــێرپەنجە  ــە شـ ــە، چونكـ ــا نییـ ــی دنیـ ــەوە كۆتایـ ــت، ئـ بێـ
چارەســـەری هەیـــە و گرنگتریـــن خـــاڵ لـــە كاتـــی بوونـــی 
ـــد  ـــاری دەروونیـــی نەخۆشـــەكەیە، چەن ـــەو نەخۆشـــییە ب ئ
ئـــەو كەســـە ئیـــرادەی بەهێـــز بێـــت و بـــڕوای وابێـــت 
بەســـەر نەخۆشـــییەكەدا زاڵ دەبێـــت، ئەوەنـــدە ســـەركەوتوو 
دەبێـــت لـــە وەرگرتنـــی چارەســـەرییەكانی و ئەگـــەری 

دەبێـــت.«  زۆر  رزگاربوونـــی 
دكتـــۆر ســـەمیر بەرزنجـــی پزیشـــكی نەشـــتەرگەری 
گشـــتییە و بەمجـــۆرە لـــە ســـەر نەخۆشـــییەكە زانیـــاری 

زیاترمـــان پـــێ دەدات: 
»مانگـــی ئۆكتۆبـــەری هەمـــوو ســـاڵێك مانگـــی 
هۆشـــیاركردنەوەی تاكـــە لـــە شـــێرپەنجەی مەمـــك، بـــە 
ـــە  ـــە ل ـــەو مانگـــە ســـەدان رێكخـــراو و كۆمەڵ ـــی ئ درێژای
ــیمینار  ــن و سـ ــان چالاكـــی و كەمپیـ ــەری جیهـ سەرانسـ
ـــی  ـــەر گرنگی ـــەن، تیشـــكدەخەنە س ـــس رێكدەخ و كۆنفران
شـــێرپەنجەی  دەربـــارەی  خانمـــان  هۆشـــیاركردنەوەی 
مەمـــك و ئەنجامدانـــی توێژینـــەوەی جۆراوجـــۆر، لـــە 
ـــە  ـــەم رێكخراوان ـــاوكاری ب هەمـــان مانگـــدا كۆمـــەك و ه
دەبەخشـــرێت، كـــە كار لەســـەر بڵاوكردنـــەوەی هۆشـــیاریی 
تەندروســـتی دەكـــەن، بەداخـــەوە بـــە پێـــی ئامـــارەكان لـــە 

بەپێی ئامارەكان لە هەر 
هەشت ئافرەت یەكێكیان تووشی 
شێرپەنجەی مەمك دەبێت، بۆیە 

ئێمەی پزیشكان بە پێویستی 
دەزانین دایكان و خوشكان ئاگادار 

بكەینەوە و بە رێگەكانی خۆپاراستن 
و دەستنیشانكردنی پێشوەختە 

ئاشنایان بكەین

خانمان دڵنیا ببنەوە بەوەی كە 
هەر نەخۆشییەك لە مەمك پەیدا 
بێت، مەرج نییە شێرپەنجە بێت، 

هەر ئافرەتێكیش تووشی شێرپەنجە 
بێت، ئەوە كۆتایی دونیا نییە، 

چونكە شێرپەنجە چارەسەری هەیە 
و گرنگترین خاڵ لە كاتی بوونی 

ئەو نەخۆشییە باری دەروونیی 
نەخۆشەكەیە

چەند نەخۆشەكە ئیرادەی بەهێز 
بێت و بڕوای وابێت بەسەر 

نەخۆشییەكەدا زاڵ دەبێت، ئەوەندە 
سەركەوتوو دەبێت لە وەرگرتنی 

چارەسەرییەكانی و ئەگەری 
رزگاربوونی زۆر دەبێت

ــەن. ــاد دەكـ ــبوونەكە زیـ ــەری تووشـ ــە ئەگـ كـ
ئەمانـــە  مەمـــك  شـــێرپەنجەی  نیشـــانەكانی   

 : ە ێتـــەو گر دە
بوونی گرێ لە مەمك یان لە بن باڵدا.
دەرچوونی خوێن لە گۆی مەمكەوە.

هەڵگەڕانەوەی گۆی مەمك.
ئازاری مەمك، یان گۆی مەمك.

گۆڕانـــی قەبـــارە، یـــان شـــێوەی مەمـــك یـــان گـــۆی 
مەمـــك.

ــاڵ.  ــن بـ ــان بـ ــل، یـ ــی مـ ــرێ لیمفێكانـ ــانی گـ ئاوسـ
چارەســـەری شـــێرپەنجەی مەمـــك پشـــت دەبەســـتێت بـــە 
جـــۆر و پلـــەی شـــێرپەنجەكە كـــە لـــە )1 بـــۆ 4( ســـتەیج 
تیشـــكلێدان  نەشـــتەرگەری،  چارەســـەرەكان  پێكدێـــت، 
radiation و چارەســـەری كیمیایـــی دەگرێتـــەوە.«

ــۆ  ــا بـ ــراوی پەنـ ــی رێكخـ ــدەری بەرپرسـ ــە پشـ گوڵاڵـ
ــرس  ــان پـ ــە هەمـ ــەبارەت بـ ــێرپەنجە، سـ ــبووانی شـ تووشـ
بـــۆ  مـــن  وزەی  بەكارهێنانـــی  و  دەڵێـــت: »هەوڵـــدان 
دەگەڕێتـــەوە  شـــێرپەنجە  بەرەنگاربوونـــەوەی  بابەتـــی 
ســـەر ئـــەوەی كـــە لەســـەر نەخۆشـــیی شـــێرپەنجە لـــە 
بەگشـــتی و  نـــاو ژینگـــەی وڵاتانـــی رۆژهەڵاتیـــدا 
لەنـــاو كوردانـــدا بەتایبەتـــی ئـــەو بابەتـــە دەشـــاردرێتەوە 
ــێ  ــۆی پـ ــی ئەوتـ ــراوە، بایەخێكـ ــەر نەكـ ــەی لەسـ و قسـ
ــەو  ــن ئـ ــەرم، نەزانیـ ــرس، شـ ــی: »تـ ــەدراوە.« گوتیشـ نـ
ســـێ بابەتـــە دەبنـــە هـــۆی زۆر گرفـــت بـــۆ كەســـی 
تووشـــبوو. لابردنـــی ئـــەو بەربەســـتانە زۆر ئەســـتەمە، 
بـــەڵام دەتوانیـــن كاریگەریمـــان بـــۆ دابەزاندنـــی رێژەكـــەی 
هەبێـــت. )تـــرس( بـــە هـــۆی نەزانینـــی جـــۆری شـــێرپەنجە 
و راددەكـــەی، )شـــەرم( بـــە هـــۆی ئـــەوەی كـــە كەســـی 
تووشـــبوو بەتایبـــەت ژنـــان بـــە كەمتـــر ســـەیر دەكرێـــن، بـــە 
هـــۆی نەخۆشـــیی شـــێرپەنجەی مەمـــك، یـــان منداڵدان.« 
ــە  ــبوویەك بـ ــی وەك تووشـ ــی خۆیشـ ــە ژیانـ ــەبارەت بـ سـ
نەخۆشـــیی  نەخۆشـــی شـــێرپەنجە گوتـــی: »كاتێـــك 
شـــێرپەنجەی مەمـــك لەلایـــەن پزیشـــكەكەم دەستنیشـــان 
ـــووم، بەڵكـــو  ـــا لەگـــەڵ خـــۆم راســـتگۆ ب ـــەك تەنی ـــرا، ن ك
لەگـــەڵ دنیـــا بـــە راســـتگۆیی هاتمـــە پێشـــەوە و بـــە 
ئاشـــكرا و راشـــكاوانە رامگەیانـــد و تووشـــبوونم بـــە 
شـــێرپەنجە بڵاوكـــردەوە، چونكـــە بـــەو شـــێوەیە رێگـــەم بـــۆ 
پرســـیاری هـــەزاران كـــەس خـــۆش و ئەمیـــن كـــرد، كـــە 
بوێـــر بـــن و نزیـــك ببنـــەوە، توانیومـــە بـــە ئەزموونـــی خـــۆم 
بارێـــك لـــە گومـــان و دڵەڕاوكێـــی زۆر كـــەس هەڵبگـــرم 
و رێنماییـــان بكـــەم. زۆر كەســـی تووشـــبوو هـــەن كـــە 
نەخۆشـــیی  بـــە  تووشـــبوونیان  بیســـتنی  كاتـــی  لـــە 
ــان  ــن و نایانـــەوێ گوێیـ ــێرپەنجە تووشـــی شـــۆك دەبـ شـ
ـــی  ـــە ســـەختە وەرگرتن ـــت، چونكـــە پەیامەك ـــچ بێ ـــە هی ل
و  دواتـــر  قۆناغێكـــی  تـــا  زەحمەتـــە  هەزمكردنـــی  و 

كاتیـــش خـــۆی دەرمانێكـــە بـــۆ بەشـــێك لـــە چارەســـەری. 
ــك داوە  ــوا و خەڵـ ــۆم، خـ ــە خـ ــم بـ ــاڵە بەڵێنـ ــن سـ چەندیـ
كـــە خزمەتكارێكـــی خۆبەخشـــی خـــوا بـــۆ خەڵـــك بـــم، 
چونكـــە خـــۆم تووشـــبووی نەخۆشـــیی شـــێرپەنجەم و 
وەكـــو هاوچارەنووســـێك زووتـــر و زیاتـــر لـــە نەخۆشـــانی 
شـــێرپەنجە تێدەگـــەم و دەتوانـــم لـــە هەســـتەكانیان نزیـــك 
بـــم و رێنمایـــی زانســـتییان بكـــەم. هەســـتی هاوســـۆزی 
و هاوخەمـــی لـــە كاراكتـــەری منـــدا زۆرە، ئـــەوەش لـــە 
كارەكانمـــدا بۆتـــە مایـــەی بەردەوامیـــم«. گوتیشـــی: 
ــێرپەنجە  ــەوەی شـ ــواری بەرەنگاربوونـ ــەی بـ ــەو چالاكـ ئـ
پێداگـــری لـــە ســـەر ئـــەوە دەكات كـــە »نـــەك هـــەر لـــە 
مانگـــی ئۆكتۆبـــەر، بەڵكـــو لـــە هـــەر دوانـــزە مانگەكـــەی 
ســـاڵ دەبێـــت بـــە چـــڕی بـــۆ گەیاندنـــی زانیـــاری پێویســـت 
و بەهـــۆش و بەئاگاهێنانـــەوەی خەڵـــك لـــە رێگەكانـــی 
ـــەوەی نەخۆشـــیی شـــێرپەنجە و خۆپاراســـتن  بەرەنگاربوون
لـــەو نەخۆشـــییە كاری جـــددی بكرێـــت.« هەروەهـــا 
وەزارەتـــی  بـــۆ  زیاتـــر  »بودجـــەی  دەكات:  پێشـــنیار 
ــەی  ــەت بەرنامـ ــت و حكومـ ــان بكرێـ ــتی تەرخـ تەندروسـ
ــی  ــخانەكانی كەرتـ ــت و نەخۆشـ ــۆ دابڕێژێـ ــتی بـ پێویسـ
حكوومـــی زیاتـــر بـــە نەخۆشـــیی شـــێرپەنجە ئاشـــنا بكـــەن 
و كەســـانی شـــارەزا لەوبـــارەوە رابهێنـــن و دایانبمەزرێنـــن. 
ــی  ــتیاری تایبەتـ ــش پەرسـ ــك و هەمیـ ــەم پزیشـ ــە هـ واتـ
كـــە رۆحـــی  هەبێـــت. هەروەهـــا گرینگـــە كەســـانێك 
ناحكوومییـــان  رێكخـــراوی  و  هەیـــە  خۆبەخشـــانەیان 
ـــەوە كار بكـــەن، هـــاوكاری  ـــەو بارەی ـــت ل ـــە و دەیانەوێ هەی
لـــە  بـــۆ پشـــتیوانی  بكرێـــن، وەكـــو ســـەنتەری پەنـــا 
ــن  ــە بتوانـ ــتان، كـ ــە كوردسـ ــێرپەنجە لـ ــە شـ ــبوان بـ تووشـ
ــە  ــوون لـ ــتە ئەزمـ ــەن. پێویسـ ــەكان بكـ خزمەتـــی نەخۆشـ
وڵاتانـــی دراوســـێ وەربگـــرن و قۆنـــاغ بـــە قۆنـــاغ لەگـــەڵ 
پێشـــكەوتنەكانی جیهانـــدا بـــڕۆن. چاپەمەنـــی لـــەو بـــارەوە 
ـــە  ـــەوە. ل ـــاو بكرێن ـــەكان ب ـــت و زانیاریی ـــان بدرێ ـــر ه زیات
میدیاكانـــدا زیاتـــر بـــاس بكرێـــت و هەڵەكانـــی كەرتـــی 
تایبەتـــی واتـــە پڕیڤـــات چاودێـــری بكرێـــن و بیانخەنـــە 
ســـەر شاشـــەی تیڤییـــەكان و بـــەو شـــیوەیە دەتواندرێـــت 
چاكســـازی بكرێـــت و هیـــوا هەبێـــت بـــۆ سیســـتمێكی تـــا 
راددەیـــەك بەكەڵـــك بـــۆ نەخۆشـــانی شـــێرپەنجەی مەمـــك 
ـــدا ١٧  ـــە كوردســـتان.« ئەوەشـــی خســـتەڕوو كـــە هۆڵەن ل
ملیـــۆن دانیشـــتووی هەیـــە و ســـاڵانە نزیكـــەی ١٧،٥٠٠ 
ــە یـــەك  ــێرپەنجەی مەمـــك دەبـــن، كـ كـــەس تووشـــی شـ
رێـــژەی مردنیـــش  و  ژناندایـــە  لـــە  لەســـەر هەشـــتی 
٣.١٣٢ كـــەس لـــە ســـاڵێكدا بـــووە. بـــەڵام بەگشـــتی 
شـــێوەی چارەســـەری لـــە٦٠ ســـاڵی رابـــردوودا یەكجـــار 
زۆر باشـــتر بـــووە واتـــە لـــە رێـــژەی ٥٢٪ لـــە ســـاڵی 
١٩٥٥ هاتۆتـــە ســـەر ٨٨٪ لـــە ســـاڵی ٢٠١٥دا بـــۆ 

چانســـی ژیـــان لـــە پێنـــج ســـاڵ زیاتـــر.

رووبەڕووبوونەوەی نەخۆشیی 
شێرپەنجە ئیرادەی پۆڵایینی دەوێت 

“بە ورەی بەرز و پشتیوانیی خوا و عەشقی منداڵەكانم 
تا ئێستا توانیومە بەسەر نەخۆشییەكەدا زاڵ بم”

نەخۆشیی شێرپەنجە جگە لەوەی كە دەردێكی كوشندەیە و ئەوانەی تووشی دەبن، بە دەگمەن دەتوانن بە سەر ئەو 
نەخۆشییەدا زاڵ بن، هاوكات یەكێكە لە هۆكارە سەرەكییەكانی تێكچوونی شیرازەی خێزانی ولە رووی داراییشەوە 
زۆر خێزانی موفلیس كردووە. تووشــبووانی ئەو نەخۆشــییە و ئەندامانی خێزانەكەی كێشــەی جۆراوجۆریان تووش 
دەبێــت، بــەڵام هەندێكجاریــش تووشــبوو بــە هاریكاری و یارمەتیدانی كەســوكاری و بە هێــزی متمانە بەخۆكردن و 
بە هیوایەكی گەورە و ئیرادەیەكی پۆڵایینەوە خۆی بۆ جەنگ لەگەڵ بكوژەكەی ئامادە دەكات و پاشەكشەشــی 

پێدەكات. لێرەدا یەكێك لە تووشبووانی ئەو نەخۆشییە بەسەرهاتی خۆی بۆ گۆڤاری گوڵان دەخاتەڕوو.

گوڵان: كۆمەڵایەتی

شێرپەنجە شیرازەی خێزان دەشێوێنێت 
ـــە  ـــاڵەیە ك ـــەن 42 س ـــە تەم ـــەو ئافرەت ـــادر، ئ ـــەن ن دیم
وەك خـــۆی باســـیكرد، مـــاوەی پێنـــج ســـاڵە لەگـــەڵ 

ــت.  ــێرپەنجە دەجەنگێـ ــیی شـ نەخۆشـ
دیمـــەن زیاتـــر لـــە 15 ســـاڵە لـــە وڵاتـــی ئەڵمانیـــا 
نیشـــتەجێ بـــووە و ئێســـتا لەگـــەڵ ســـێ منداڵەكـــەی 
دەژی. لـــەو ماوەیـــەدا چ وەك هاوســـەرێك و چ وەك 
دایكێـــك رووبـــەڕووی كۆمەڵێـــك كەنـــدو كۆســـپی گـــەورە 
كـــە گەورەتریـــن  ئـــەوەش دەكات  باســـی  و  بووەتـــەوە 
نەهامەتییەكانـــی لـــەو كاتـــەوە دەســـتی پێكـــردووە، كـــە 
ــی  ــە تووشـ ــەوە كـ ــاگاداری كردووەتـ ــەوە ئـ ــكێك لـ پزیشـ

ــووە. ــێرپەنجە بـ ــیی شـ نەخۆشـ
ـــە ورەی  ـــەوە دەكات كـــە ب دیمـــەن پێداگـــری لەســـەر ئ
بـــەرز و پشـــتیوانیی خـــوا و عەشـــقی منداڵەكانـــی« 
تـــا ئێســـتا توانیویەتـــی لەگـــەڵ نەخۆشـــییەكەیدا دەســـت 
و پەنجـــە نـــەرم بـــكات. ئـــەو ســـەرەڕای گلەیـــی و 
گازەندەیەكـــی زۆر لـــە هاوســـەرەكەی باســـی ئـــەوەش 
دەكات كـــە رازی نییـــە لێـــی جیـــا ببێتـــەوە. ســـەبارەت 
بـــە ژیانـــی رابـــردووی خۆیشـــی دەگەڕێتـــەوە بـــۆ 18 
ســـاڵ پێـــش ئێســـتا و بـــەم جـــۆرە باســـی قۆناغەكانـــی 

ژیانـــی دەكات:
پێـــش  ســـاڵ   18 هاوســـەرم  ســـۆرانی  »لەگـــەڵ 
ئێســـتا بڕیـــاری هاوســـەرگیریمان دا. ماڵـــی باوكـــی 
ســـۆران دراوســـێمان بـــوون و پەیوەندیـــی نێـــوان خێزانـــی 
هـــەر دووكمـــان زۆر بـــاش بـــوو، هـــەر ئـــەوەش وایكـــرد، 
ـــە ســـەر  ـــن ل ـــەر دوای مارەبڕی ـــن. ه ـــر بی ـــۆ یەكت ـــە ب ئێم
ئـــەوە رێككەوتیـــن كـــە ســـەفەر بكەیـــن بـــۆ ئەوروپـــا و 
كوردســـتان بـــە جـــێ بهێڵیـــن، بـــەڵام كـــە یەكـــەم منداڵمـــان 
ـــەر  ـــك بەس ـــا هەندێ ـــان ب ـــەوە دوای خســـتین، وتم ـــوو، ئ ب
پـــێ بكەوێـــت، ئـــەوە بـــوو هێشـــتا تەمەنـــی منداڵەكەمـــان 
ســـێ ســـاڵی پـــڕ نەكردبـــووەوە، كـــە ناومـــاڵ و زێـــڕ 
پـــارە  كردمانـــە  هەمانبـــوو،  ئـــەوەی  و  ســـەیارە  و 
و دوای رەزامەنـــدی وەرگرتـــن لـــە دایـــك و باوكـــی 
هـــەر دووكمـــان بـــەرەوە توركیـــا بـــەڕی كەوتیـــن. دواتـــر 
بـــە هـــەزار كێشـــە خۆمـــان گەیانـــدە ئەڵمانیـــا و بـــۆ 
ـــر  ـــەوە. دوات ـــدا ماین ـــە كەمپ ـــە ســـاڵێك ل ـــر ل مـــاوەی زیات
ـــازاڕی  ـــی ب ـــان تێكەڵ ئیقامەمـــان وەرگـــرت و هەردووكم
كار بوویـــن. خـــوای گـــەورە دوو منداڵـــی دیكەشـــی 
پێدایـــن، ئـــەو منداڵانـــەی كـــە لـــە هـــەر وڵاتێكـــی 
ئەورووپـــی لەدایـــك دەبـــن، بـــە بـــێ كێشـــە هەمـــوو 
ئیمتیازاتـــی هاووڵاتیبوونـــی بـــۆ رەچـــاو دەكرێـــت. ئیتـــر 
ســـێ منداڵـــی جوانمـــان لـــە ئاوارەیـــی و دەربـــەدەری 
گـــەورە كـــرد، ســـاڵانێكی زۆر تاڵـــی و ســـوێری ژیانـــم 
ـــز و خۆشەویســـتیمان  ـــەڵام مـــن و ســـۆران رێ چەشـــت، ب
ـــم  ـــوو، گیرفان ـــر دەب ـــر زیات ـــۆ یەكت ـــە دوای رۆژ ب رۆژ ل
ـــەو و بگـــرە  ـــانی ئ ـــان بەش ـــوو، ش ـــا نەب ـــەرم جی ـــە هاوس ل

لـــە  ئـــەوەی  لـــەو كارم دەكـــرد،  زۆر جـــار زیاتریـــش 
داهاتـــی خۆمـــان كۆمـــان كردبـــووەوە، لـــە كوردســـتان 
خانـــوو و زەویمـــان پـــێ كـــڕی، هەمووشـــی بەنـــاوی 
ســـۆران كـــران، چونكـــە ئـــەوم لـــە گیانـــی خـــۆم خۆشـــتر 
دەویســـت، هیـــچ بەلامـــەوە گرنـــگ نەبـــوو بـــە نـــاوی 
كاممـــان بێـــت. ئەویـــش زۆر رێـــزی دەگرتـــم و بـــۆ 
منداڵەكانیـــش باوكێكـــی نموونەیـــی بـــوو. بـــەڵام دوای 
ـــووم،  ـــەوەی دەركـــەوت تووشـــی نەخۆشـــی شـــێرپەنجە ب ئ
زۆر گـــۆڕا. پێنـــج ســـاڵ پێـــش ئێســـتا لـــە پزیشـــكەكەمم 
ـــۆ مـــن  ـــە ب ـــەو هەواڵ ـــووم، ئ بیســـت تووشـــی شـــێرپەنجە ب
هێدمەیەكـــی زۆر گـــەورە بـــوو، شـــەو و رۆژ دەگریـــام بـــۆ 
منداڵـــەكان، بـــۆ هاوســـەرەكەم نـــەك بـــۆ ژیانـــی خـــۆم، 
بـــەڵام هاوســـەر و كەســـوكارەكەم لـــەلام بـــوون، دڵنەواییـــان 
دەكـــردم و چارەســـەرەكەم بـــە جوانـــی دەڕۆیشـــت و بـــە 
قســـەی پزیشـــكەكان قۆناغێكـــی ســـەختم تێپەڕانـــد، 
ـــی كـــرد، دوای  ـــا دووســـاڵ تەحەمول ـــەڵام ســـۆران تەنی ب
ــەفەری  ــۆڕا، زوو زوو سـ ــم گـ ــەی لەگەڵـ ــەوە مامەڵـ ئـ
كوردســـتانی دەكـــرد، زۆر شـــتی لێـــم دەشـــاردەوە، ئـــەو 
وای دانابـــوو مـــن دوای دوو ســـاڵ دەمـــرم، بۆیـــە زوو 
زوو دەهاتـــەوە بـــۆ كوردســـتان، دواتـــر زانیـــم بـــە فیتـــی 
كچـــە  لەگـــەڵ  هاوســـەرگیری  خوشـــكی  و  دایـــك 
خاڵەكـــەی كـــردووە، ئـــەو كچـــە خاڵـــەی دەیـــان جـــار 
هاتۆتـــە ماڵەكـــەم و نمەكـــی دەســـتی كـــردووم، بەڕاســـتی 
ـــم  ـــەر تەندروستیش ـــی لەس ـــە كاریگـــەری خراپ ـــەو دۆخ ئ
ــیم  ــا دڵخۆشـ ــزارم و تەنیـ ــتا زۆر بێـ ــرد، ئێسـ دروســـت كـ
منداڵەكانمـــە و لـــە پێنـــاو ئـــەوان حـــەز بـــە مانـــەوە لـــە 
ژیـــان دەكـــەم و لـــە خـــوای گـــەورە دەپاڕێمـــەوە وەك 
چـــۆن بـــێ بـــاوك بـــوون، بـــا بـــێ دایكیشـــان نـــەكات، 
بۆیـــە بـــە ورەی بـــەرز و پشـــتیوانیی خـــوا و عەشـــقی 
منداڵەكانـــم تـــا ئێســـتا توانیومـــە بەســـەر نەخۆشـــییەكەدا 

ــم.« زاڵ بـ

گەورەترین نەهامەتییەكانم لەو 
كاتەوە دەستی پێكرد كە پزیشك 

ئاگاداری كردمەوە تووشی شێرپەنجە 
بووم

هاوسەركەم وای دانابوو من دوای 
دوو ساڵ دەمرم، بۆیە بە فیتی 

دایك و خوشكی هاوسەرگیری لەگەڵ 
كچە خاڵەكەی كرد

تەنیا دڵخۆشیم منداڵەكانمە و 
لە پێناو ئەوان حەز بە مانەوە 

لە ژیان دەكەم و لە خوای گەورە 
دەپاڕێمەوە وەك چۆن بێ باوك 

بوون، با بێ دایكیشان نەكات

بە ورەی بەرز و پشتیوانیی خوا 
و عەشقی منداڵەكانم تا ئێستا 
توانیومە بەسەر نەخۆشییەكەدا 

زاڵ بم


